
    5.  Kariyesin profilaktikasında  flüorun rolu. Suyun flüorlaaşdırılması.
Flüoridlərin tətbiq edilməsi. Flüoridlərin çoxsəviyyəli tətbiqi kariyesin profilaktika proqramlarının əsasını təşkil edir. Flüor deminerallaşma nahiyyələrinin reminerallaşmasını gücləndirir və minanın turşuların təsirinə qarşı rezistentliyini artırır. 
Kariyes adi diaqnostik üsullarla və rentgenoqramlarla aşkar oluna bildiyi zamanadək o, artıq minanın 1/3 – 1/2  qalınlığınadək nüfuz edir. Bu cür zədələnmə, adətən, nazik səthi layla və müvafiq deminerallaşmaya məruz qalmış minada ağ kariyes ləkəsinə bənzəyir. Zədələnmə ocağının ölçüsündən asılı olmayaraq, minanın flüoridlərin mövcudluğu ilə güclənərək yenidən minerallaşmaq (reminerallaşma) imkanı vardır.
Eyni zamanda flüoridlərin tətbiq edilməsinin 3 üsulundan istifadə oluna bilinər: içməli suyun kommunal flüorlaşdırılması, flüor preparatlarının stomatoloji kabinrtdə peşəkarlıqla istifadəsi, ağız boşluğu üçün flüortərkibli gigiyena vasitələrindən fərdi istifadə. kari	yesin inkişafının yüksək təhlükəsinəə məruz qalmış pasiyentlər əlavə olaraq flüortərkibli diş eliksirləri və gellərindən də istifadə edə bilərlər.
Suyun flüorlaşdırılması. Suyun kommunal flüorlaşdırılması anlayışına həm içməli suyun flüorlaşdırılması, həm də suyun tərkibində az flüor olan rayonlara gətirilən qida və içkilərin flüorlaşdırılmış su əsasında istehsal olunması daxildir. İctimai sağlamlıq üçün vacib olan bu tədbir bütün əhali qruplarında yaşdan və ya başqa səbəblərdən, məsələn, sosial-iqtisadi status kimi, digər səbəblərdən asılı olmayaraq kariyesin intensivliyini azaldır. Bu zaman ağız suyunda flüorun konsentrasiyası çoxalır, dekalsinasiyaya məruz qalmış minanın yenidən minerallaşması güclənir və minanın deminerallaşmaya qarşı davamlılığı artır. Bu göstərilən tədbirin həm uşaqlara, həm də böyüklərə effekli təsirini izah edir.
Flüorun əlavə mənbələri. Suyun kommunal flüorlaşdırılması imkansız olduqda uşaqlarda kariyesin profilaktikası üçün əlavə flür preparatları tətbiq edilir. Düzgün istifadə edildikdə suyun flüorlaşdırılması kimi bu preparatlar da effektli olur, lakin onların tətbiq edilməsində müəyyən çətinliklər mövcuddur. Flüor tərkibli preparatların təyin edilməsindən əvvəl uşağın bu tərkibli preparatları artıq qəbul etməməsinə əmin olmaq və içməli suda flüorun miqdarını müəyyənləsdirmək lazımdır(cədvəl). Preparatların qəbuluna nəzarət çətin olduğuna görə uşaq stomatoloqları bu preparatları 3 ay ərzində qəbul etməyi təyin edirlər.
Cədvəl. Flüorun suyun tərkibindəki miqdarından asılı olaraq flüor preparatlarının dozalara bölünməsi (Stookey G.K.)
	  
    Yaş
	Flüorun suyun tərkibindəki miqdarı (ppm)

	
	<0,3
	0,3-0,6
	>0,6

	6ay – 3 yaş
	0,2 5mq
	0
	0

	3-6 yaş
	0,5 mq
	0,25 mq
	0

	6-16 yaş
	1 mq
	0,5 mq
	0



